
Sarvarakshakaram Shiva Kavacham

સર્વરક્ષાકરં શિવકવચમ્

શ્રીદેવ્યુવાચ -

ભગવન્દેવદેવેશ સર્વાઽઽમ્નાયપ્રપૂજિતઃ ।
સર્વં મે કથિતં દેવ કવચં ન પ્રકાશિતમ્॥ ૧॥
પ્રાસાદાખ્યસ્ય મન્ત્રસ્ય કવચં મે પ્રકાશય ।
સર્વરક્ષાકરં દેવં યદિ સ્નેહોઽસ્તિ સમ્પ્રતિ॥ ૨॥
શ્રીભગવાનુવાચ -

પ્રાસાદમન્ત્રકવચસ્ય વામદેવ ઋષિઃ, પઙ્ક્તિશ્છન્દઃ ,
સદાશિવો દેવતા, સાધકાભીષ્ટસિદ્ધયે વિનિયોગઃ પ્રકીર્તિતઃ   ।
શિરો મે સર્વદા પાતુ પ્રાસાદાખ્યઃ સદાશિવઃ ।
ષડક્ષરસ્વરૂપો મે વદનં ચ મહેશ્વરઃ॥ ૩॥
પાઞ્ચાક્ષરાત્મા ભગવાન્ ભુજૌ મે પરિરક્ષતુ ।
મૃત્યુઞ્જયસ્ત્રિબીજાત્મા આયૂ રક્ષતુ મે સદા॥ ૪॥
વટમૂલસમાસીનો દક્ષિણામૂર્તિરવ્યયઃ   ।
સદા માં સર્વતઃ પાતુ ષટ્ત્રિંશદ્વર્ણરૂપધૃક્    ॥ ૫॥
દ્વાવિંશાર્ણાત્મકો   રુદ્રઃ કુક્ષૌ મે પરિરક્ષતુ ।
ત્રિવર્ણાત્મા નીલકણ્ઠઃ કણ્ઠં રક્ષતુ સર્વદા॥ ૬॥
ચિન્તામણિર્બીજરૂપે સર્વનારીશ્વરો હરઃ ।
સદા રક્ષતુ મે ગુહ્યં સર્વસમ્પત્પ્રદાયકઃ॥ ૭॥
એકાક્ષરસ્વરૂપાત્મા કૂટરૂપી મહેશ્વરઃ ।
માર્તણ્ડભૈરવો નિત્યં પાદૌ મે પરિરક્ષતુ॥ ૮॥
ઓમિત્યાખ્યો મહાબીજસ્વરૂપસ્ત્રિપુરાન્તકઃ
સદા માં રણભૂમૌ તુ રક્ષતુ ત્રિદશાધિપઃ॥ ૯॥

ઊર્ધ્વમૂર્ધાનમીશાનો મમ રક્ષતુ સર્વદા ।
દક્ષિણસ્યાં તત્પુરુષો અવ્યાન્મે ગિરિનાયકઃ॥ ૧૦॥
અઘોરાખ્યો મહાદેવઃ પૂર્વસ્યા પરિરક્ષતુ ।
વામદેવઃ પશ્ચિમસ્યાં સદા મે પરિરક્ષતુ ।
ઉત્તરસ્યાં સદા પાતુ સદ્યોજાતઃ સ્વરૂપધૃક્ ॥ ૧૧॥

ફલશ્રુતિઃ ।
ઇત્થ રક્ષાકરં દેવિ કવચં દેવદુર્લભમ્ ।
પ્રાતઃકાલે પઠેદ્યસ્તુ સોઽભીષ્ટફલમાપ્નુયાત્॥ ૧૨॥
પૂજાકાલે પઠેદ્યસ્તુ સાધકોં દક્ષિણે ભુજે ।
દેવા મનુષ્યા ગન્ધર્વા વશ્યાસ્તસ્ય ન સંશયઃ॥ ૧૩॥
કવચં યસ્તુ શિરસિ ધારયેદ્યદિ માનવઃ ।
કરસ્થાસ્તસ્ય દેવેશિ અણિમાદ્યષ્ટસિદ્ધયઃ॥ ૧૪॥
સ્વર્ણપત્રે ત્વિમાં વિદ્યાં શુક્લપટ્ટેન વેષ્ટિતામ્ ।
રાજતોદરસંવિષ્ટાં કૃત્વા  ચ ધારયેત્સુધીઃ॥ ૧૫॥
સમ્પ્રાપ્ય મહતીં  લક્ષ્મીમન્ત્રં ચ શિવરૂપધૃક્ ।
યસ્મૈ કસ્મૈ ન દાતવ્યં ન પ્રકાશ્યં કદાચન॥ ૧૬॥
શિષ્યાય ભક્તિયુક્તાય સાધકાય પ્રકાશયેત્ ।
અન્યથા સિદ્ધિહાનિઃ સ્યાત્ સત્યમેતન્મનોરમે॥ ૧૭॥
તવ સ્નેહાન્મહાદેવિ કથિતં કવચં શુભમ્ ।
ન દેયં કસ્યચિદ્ભદ્રે યદીચ્છેદાત્મનો હિતમ્॥ ૧૮॥
યોઽર્ચયેદ્ ગન્ધપુષ્પાદ્યૈઃ કવચં મન્મુખોદિતમ્ ।
તેનાર્ચિતા   મહાદેવિ સર્વે દેવા ન સંશયઃ॥ ૧૯॥
ઇતિ ક્રિયોડ્ડીશે મહાતન્ત્રરાજે દેવીશ્વરસંવાદે સર્વરક્ષાકરં કવચં સમાપ્તમ્॥
પઞ્ચદશઃ પટલઃ

